
Invasive Pneumococcal Disease- Inuinnaqtun- August 26 2013 

Akhuurutauyumik Pneumococcal 
Aaniarut (IPD)  
Hunaukmat Akhuurutauyumik Pneumococcal Aaniarut (IPD)? 
IPD aaniarutauyuq pipkaivaktuq aaniarutimit. Naunaitkutingit IPD ilaani mikkauyut, kihimi IPD akhuurutauyumik 
aaniarutittaaqtuq. Ilanga timit aanirutittivaktut hapkuninnga ilaliutihimaluni: 

• Puvipkaiyuq puvaknut naunaittuq namuuniamik; 
• Aaniarut aukmut naunaittuq bacteremia-mik; unalu 
• Aaniarut qaanga avataani qaritauyap naunaittuq meningitis-mik. 

 IPD nakuuhittingitkumi pipkainiaqtuq timimitigut ayurhautipkailuni tuqutipkailuniluuniit. 
 
Qanuqtut hiamitiqtauva? 
IPD hiamitiqpaktuq aaniaqtuq inuk takyuraangat qalakhurumilu. Nutaqqat aaniarutiqaqpaktut qingamikni 
iggiaminilu hiamitiqhugulu aanianngittumik. 
 
Kitkut aaniarutittaaqqat? 
Inuit kitkut IPD-qaqtaaqtut. Tahapkuat inuit qayangnatqiyauyut aaniarutiqariami hapkuat: 
• Inuit ukiulgit 65nik avatqumayulluuniit. 
• Nutaqqat ukiulgit ataani malruuknik ukiulgitnit  . 
• Inuit aaniarutilgit uumalluktut, puvakluktut, tingukluktut taqtukluktutlu, imiqpallaanginnaqtut, aungani 

sukaqaqpallaarumik, nuliarniqmut aaniaqarumik, tahapkuatlu timimitigut hakuitpatlaatut aaniarutimiknit 
havautimiknitluuniit. 

 
Hunaukmata naunaitkuta IPD-qaliqqat? 
Naunaitkutat piyut timimiknit aaniarutilik.  
 
Namuuniaqniq naunaitqianguyuq aaniarutaulluaqtunit. Naunaitkutingit ukunanik ilaliutiyut: 

o  aanialirumi,  
o Anirhaalimairumi kayumiktumikluuniit aniqhaalirumi,  
o qalakhulirumi 
o hatqarlirumi.  

 
Meningitis naunaitkutingit ukuat: 

o  aanialirumi,  
o Qunguhngani aaniqnalaqikpat,  
o niaqurliurumi  
o  iingit uluriahuliqqat qaumaqpiaqtumut qungiarumi.  

Biibinnuanut, meningitis-qalirumik nirilluaruiqhimavaktut niuqqalimaiqhutiklu, mirianginnaliqhutik 
ilihimalluaruknaiqlunilu. 
 
Hunaukmat mamihaitjutinga? 
Havautit atuqtaunginnarialik mamihaigiami IPD, kihimi aaniarut ihuarhuutilimaittut ilanginnut hapkuat 
havautinik. Munarhit ihumaliurniaquq kitut havautit nakuutqiyauyut mamihariami aaniarutit puiguqtailugu 
havautituqpaklutit havautituqnakhigaikpatit mamihaqtillutit.  
 
Qanuqtut IPD mik aaniaqtailitjutigiva? 
Aaniarutinnaittumik IPD-mik: 
• Qayangnaittuq nakuuyuqlu kapurhiut aaniaqnaittumik pneumococcal-nik. Inuit qayangnatqiyauyut IPDmik 

(takulugu hamna qaangani) uqaqtukhaugaluat munarhitkunnut. 
• Maliklugit nakuuyut anirhaarnikmut halumayut;  

o Uaqpaklugik algaktit irmiutimut  
o Qalakhurlutit tagyuqpaklutit kakkiiyaunmut ikuhit akuvruaqni. 

• Higaap puyuqmiitpallaaruiqlutit. 
• Ihuarhaqlugit  pneumococcal aaniarutinnaittumik. 


